
Shrikrishnakritam Shiva Stotram

ஶ்ரீக்ரு’ஷ்ணக்ரு’தம் ஶிவஸ்தோத்ரம்

ஶ்ரீக்ரு’ஷ்ண உவாச ।
நமோऽஸ்து தே ஶாஶ்வத ஸர்வயோநே

ப்³ரஹ்மாதி⁴பம் த்வாம்ரு’ஷயோ வத³ந்தி ।
தபஶ்ச ஸத்த்வம் ச ரஜஸ்தமஶ்ச

த்வாமேவ ஸர்வம் ப்ரவத³ந்தி ஸந்த:॥ 1॥
த்வம் ப்³ரஹ்மா ஹரிரத² விஶ்வயோநி-
ரக்³நி:ஸம்ஹர்த்தா தி³நகரமண்ட³லாதி⁴வாஸ: ।

ப்ராணஸ்த்வம் ஹுதவஹவாஸவாதி³பே⁴த³-
ஸ்த்வாமேகம் ஶரணமுபைமி தே³வமீஶம் ॥ 2॥

ஸாங்க்²யாஸ்த்வாமகு³ணமதா²ஹுரேகரூபம்
யோக³ஸ்த²ம் ஸததமுபாஸதே ஹ்ரு’தி³ஸ்த²ம் ।

வேதா³ஸ்த்வாமபி⁴த³த⁴தீஹ ருத்³ரமக்³நிம்
த்வாமேகம் ஶரணமுபைமி தே³வமீஶம் ॥ 3॥

த்வத்பாதே³குஸுமமதா²பி பத்ரமேகம்
த³த்த்வாஸௌ ப⁴வதி விமுக்தவிஶ்வப³ந்த: ⁴ ।

ஸர்வாக⁴ம் ப்ரணுத³தி ஸித்³த⁴யோகி³ஜுஷ்டம்
ஸ்ம்ரு’த்வா தே பத³யுக³ளம் ப⁴வத்ப்ரஸாதா³த் ॥ 4॥

யஸ்யாஶேஷவிபா⁴க³ஹீநமமலம் ஹ்ரு’த்³யந்தராவஸ்தி²தம்
தே த்வாம் யோநிமநந்தமேகமசலம் ஸத்யம் பரம் ஸர்வக³ம் ।

ஸ்தா²நம் ப்ராஹுரநாதி³மத்⁴யநித⁴நம் யஸ்மாதி³த³ம் ஜாயதே
நித்யம் த்வாஹமுபைமி ஸத்யவிப⁴வம் விஶ்வேஶ்வரம் தம் ஶிவம் ॥ 5॥

ௐ நமோ நீலகண்டா²ய த்ரிநேத்ராய ச ரம்ஹஸே ।
மஹாதே³வாய தே நித்யமீஶாநாய நமோ நம:॥ 6॥
நம: பிநாகிநே துப்⁴யம் நமோ முண்டா³ய த³ண்டி³நே ।

நமஸ்தே வஜ்ரஹஸ்தாய தி³க்³வஸ்த்ராய கபர்தி³நே ॥ 7॥
நமோ பை⁴ரவநாதா³ய காலரூபாய த³ம்ஷ்ட்ரிணே ।
நாக³யஜ்ஞோபவீதாய நமஸ்தே வஹ்நிரேதஸே ॥ 8॥
நமோऽஸ்து தே கி³ரீஶாய ஸ்வாஹாகாராய தே நம: ।
நமோ முக்தாட்டஹாஸாய பீ⁴மாய ச நமோ நம:॥ 9॥
நமஸ்தே காமநாஶாய நம: காலப்ரமாதி²நே ।
நமோ பை⁴ரவவேஷாய ஹராய ச நிஷங்கி³ணே ॥ 10॥
நமோऽஸ்து தே த்ர்யம்ப³காய நமஸ்தே க்ரு’த்திவாஸஸே ।
நமோऽம்பி³காதி⁴பதயே பஶூநாம் பதயே நம:॥ 11॥
நமஸ்தே வ்யோமரூபாய வ்யோமாதி⁴பதயே நம: ।
நரநாரீஶரீராய ஸாங்க்²யயோக³ப்ரவர்த்திநே ॥ 12॥
நமோ பை⁴ரவநாதா²ய தே³வாநுக³தலிங்கி³நே ।
குமாரகு³ரவே துப்⁴யம் தே³வதே³வாய தே நம:॥ 13॥
நமோ யஜ்ஞாதி⁴பதயே நமஸ்தே ப்³ரஹ்மசாரிணே ।
ம்ரு’க³வ்யாதா⁴ய மஹதே ப்³ரஹ்மாதி⁴பதயே நம:॥ 14॥
நமோ ஹம்ஸாய விஶ்வாய மோஹநாய நமோ நம: ।
யோகி³நே யோக³க³ம்யாய யோக³மாயாய தே நம:॥ 15॥
நமஸ்தே ப்ராணபாலாய க⁴ண்டாநாத³ப்ரியாய ச ।
கபாலிநே நமஸ்துப்⁴யம் ஜ்யோதிஷாம் பதயே நம:॥ 16॥
நமோ நமோ நமஸ்துப்⁴யம் பூ⁴ய ஏவ நமோ நம: ।
மஹ்யம் ஸர்வாத்மநா காமாந் ப்ரயச்ச² பரமேஶ்வர ॥ 17॥
ஸூத உவாச ।
ஏவம் ஹி ப⁴க்த்யா தே³வேஶமபி⁴ஷ்டூய ஸ மாத⁴வ: ।
பபாத பாத³யோர்விப்ரா தே³வதே³வ்யோ:ஸ த³ண்ட³வத் ॥ 18॥
இதி கூர்மபுராணே பூர்வபா⁴கே³ சத்வாரிம்ஶாத்⁴யாயாந்தர்க³தம்
ஶ்ரீக்ரு’ஷ்ணக்ரு’தம் ஶிவஸ்தோத்ரம் ஸமாப்தம் ।
கூர்மபுராணே பூர்வபா⁴கே³ 24/60-77

